
SHTETI SHQIPTAR NE KOHEN E VILHELM VIDIT (1914) -
KUSH QEVERISTE NE TE VERTETE: PRINC VIDI,
KOMISIONI NDERKOMBETAR | KONTROLLIT APO
QEVERIA?!

Abstrakt:

Njohja e Pavarésisé sé Shtetit Shqiptar, por edhe té copétuar, né
Konferencén e Ambasadoréve né Londér mé 1912-°13, pérve¢ té
tjerash, solli njé administrim ndérkombétar té kohés né Shqipéri.
Pushteti de fakto dhe de juro gjendej né duart e Komisionit
Ndérkombétar té Kontrollit (KNK), derisa né krye té Shqipérisé u
caktua njé princ i huaj, e gé ishte gjermani protestant, Vilhelm Vidi.
86 vjet mé voné, edhe me Kosovén pak a shumé ndodhi e njéjta
situaté, ngase pas luftés clirimtare dhe bombardimeve t¢ NATO-sé
kétu vendoset KFOR-i (Forca Ushtarake e NATO-s né Kosové) dhe
Administrimi  Ndérkombétar, i njohur si UNMIK (Misioni i
Pérkohshém i Kombeve té Bashkuara né Kosové). Prania ushtarake
dhe civile ndérkombétare né Kosové ishte vendosur né bazé té
rezolutés 1244, té miratuar né Késhillin e Sigurimit t& OKB-sé&, mé 10
gershor 1999. Bazuar né analizat e detajuar dhe krahasimet e béra,
kam paré shumé ngjashméri té theksuara né kéto dy raste, si té
Shqipérisé mé 1914, ashtu edhe té Kosovés mé 1999-2008. Prandaj,
pérmes kéij punimi shkencor, do té parages disa pika krahasimore
mes pushtetit t¢ KNK-sé gé ishte né Shqipéri, dhe atij t¢ UNMIK-ut, qé
ishte né Kosové. Késhtu, nése krahasojmé administratén e UNMIK-ut
me administratén e gjashté Fugive té Europés né Shqipéri, shumé
lehté kuptojmé se ka shumé konkordanca mes tyre. Késhtu, pika njé

(1) e vendimit té 29 korrikut 1913 thoté se Princi i Shqipérisé do té
zgjidhet nga Fuqité e Médha. Pérfagésuesi Special i Sekretarit té
Pérgjithshém té OKB-sé pér Kosovén zgjidhej nga Késhilli i Sigurimit,
me propozimin e Fugive té Médha. Princi né Shqipéri kishte
kompetenca té médha. Administratori i UNMIK-ut né Kosové ka gené
personaliteti kryesor i pushtetit né Kosové. Sipas pikés dy (2) té
vendimit té 29 korrikut 1913, lidhjet midis Perandorisé Osmane dhe
Shqipérisé pérjashtohen. Sipas rezolutés 1244 té Késhillit té Sigurimit,
administrimin e Kosovés nuk do ta keté mé Serbia, por do ta marré
OKB-ja.

Fjalét kyc: Shqipéri, Kosové, 1914, 1999-2008, UNMIK, NATO,
OKB, KNK, Vilhelm Vidi.

Njohja e Pavarésisé sé Shtetit Shqiptar, por té copétuar, né
Konferencén e Ambasadoréve né Londér mé 1912-°13, pérvec té
tjerash, solli njé administrim ndérkombétar té kohés né Shqipéri.
Pushteti de fakto dhe de juro gjendej né duart e Komisionit
Ndérkombétar té Kontrollit (KNK), derisa né krye té Shqipérisé u
caktua njé princ i huaj e gé ishte gjermani protestant, Vilhelm Vidi.
Prandaj, pas Shpalljes sé Pavarésisé sé Shqipérisé né Vloré mé 28
néntor 1912, si dhe pér shkak té shumé céshtjeve té ndérlikuara qé
dolén si pasojé e luftérave ballkanike mé 1912-1913, Fugité e Médha
organizuan Konferencén e Ambasadoréve né Londér, e cila i zhvilloi
punimet nga fundi i dhjetorit 1912 e deri né fillim té gushtit 1913.
Céshtja shqiptare gjaté punimeve té késaj Konference u diskutua né tri
rrafshe: 1. Statusi i Shqipérisé, 2. Organizimi i saj i brendshém dhe 3.
Céshtja e kufijve.!

Edhe pse Konferenca né fillim té punimeve nuk e njohu
pavarésing, por njohu autonominé e Shqipérisé nén sundimin e
sulltanit dhe nén garanciné e gjashté Fugive t¢ Médha, mé voné u

! Akademia e Shkencave e Shqipérisé, Historia e Popullit Shqiptar Il - Periudha e
pavarésisé 28 néntor - 7 prill 1939, Tirané 2007, 18-19.

kuptua se cfarédolloj lidhjeje e Shqipérisé me Perandoriné Osmane
ishte e pamundur. Prandaj mé 29 korrik 1913 u njoh zyrtarisht
Pavarésia e Shqipérisé nén garanciné dhe mbikéqyrjen e Fugive té
Médha. Megjithaté edhe akti zyrtar i njohjes sé pavarésisé, né bazé té
pikave té pérmbajtjes sé saj, linte té kuptohej se Pavarésia e Shqipérisé
ishte e kufizuar. Vendimi i 29 korrikut 1913 kishte 11 pika, nga té
cilat po paragesim disa prej tyre, qé shprehnin mé shumé thelbin e atij

vendimi:

1.

Shqipéria formohet si njé principaté autonome, sovrane
dhe trashégimore (...) nén garanciné e gjashté Fugive.
Princi do té caktohet nga gjashté Fuqité.

Cdo lidhje sovraniteti midis Perandorisé Osmane dhe
Shqipérisé pérjashtohet.

Shqipéria shpallet asnjanése; asnjanésia e saj garantohet
nga gjashté Fuqité.

Kontrolli i administratés civile dhe i financave té&
Shqipérisé 1 besohet njé Komisioni Ndérkombétar té
pérbéré nga delegatét e té gjashté Fugive dhe nga njé
delegat i Shqipériseé.

Kompetencat e kétij Komisioni do té zgjasin 10 vjet dhe
mund té pértérihen né rast nevoje.

Qetésia dhe rendi publik do té sigurohen nga njé
xhandarméri e organizuar ndérkombétarisht. Ky organizim
do t’u besohet oficeréve t€ huaj, q€ do t€ kené€ né duart e
tyre komandén eprore dhe efektive té xhandarmérisé.

Kéta oficeré do té zgjidhen né radhét e ushtrisé suedeze.
Misioni i oficeréve instruktoré té huaj nuk duhet té cenojé
as uniformén e shérbimit, as marrjen né puné té oficeréve,
nénoficeréve dhe xhandaréve vendas.?

2 |zet Miftari, Shqiptarét pérballé invazionit pansllavist (shekulli XIX - 1913),
Vushtrri 2013, 190-191.

Sic shihet, Konferenca nuk e njohu Qeveriné e Pérkohshme té Ismail
Qemalit, por vendosi gé administrimin e shtetit té posakrijuar shqiptar
ta merrnin veté né duar Fuqité e Médha.

Cka ishte né té vérteté Komisioni Ndérkombétar i Kontrollit
(KNK)?!

Ky organ ishte krijuar me vendim té Konferencés sé
Ambasadoréve né Londér, mé 29 korrik 1913, kur edhe ishte njohur
pavarésia e shtetit shqgiptar nga Fuqité e Médha té kohés (Anglia,
Franca, Austro-Hungaria, Gjermania, Italia dhe Rusia). KNK-ja kishte
pér detyré apo géllim té bénte organizimin e brendshém té Shqipérisé.
Né kété Komision merrnin pjesé me nga njé delegat apo pérfagésues
té gjashté (6) Fugité e Médha dhe njé (1) pérfagésues ishte nga shteti
shqiptar.® Prandaj, pérkundér se ekzistonte Qeveria e Ismail Qemalit, e
formuar menjéheré pas Shpalljes sé Pavarésisé sé Shqipérisé, Fuqité e
Médha, pérmes KNK-sg, de fakto e morén veté né doré pushtetin.

Sipas dokumentacionit gqé kemi, seanca e paré e KNK-sé ishte
mbajtur mé 16 tetor 1913, dhe nga procesverbali i késaj seance
kuptojmé se selia e KNK-sé ishte né Vloré, né konakun e bashkisé,
dhe kishte kété pérbérje:

1. Dr. Vinkel (Winckel) - pérfagésues i Gjermanisg;

Petroviq - pérfagésues i Austro-Hungarisg;
Krajevski - pérfagésues i Francés;

Lamb - pérfagésues i Britanisé sé Madhe;
Leoni - pérfagésues i Italisé, dhe

6. Patriajevi - pérfagésues i Rusisé.*

Né seancén e nénté, mé 31 tetor 1913, KNK-ja kishte eméruar Myfit
Bej Libohovén, anétarin e saj té shtaté nga radhét e Shqipérisé.> Né té

ok~ w

3 Akademia e Shkencave e Shqipérisé, Fjalor Enciklopedik Shqiptar, Véllimi i dyté
(H - M), Tirané 2008, 1230.

4 Arben Puto, Céshtja shqgiptare né aktet ndérkombétare té periudhés sé
imperializmit 11, Tirané 1987, 429.

5 Po aty.

vérteté, me kété caktim t& KNK-sé nuk ishte pajtuar Ismail Qemali, i
cili kishte propozuar Luigj Gurakugin né até post.®

Vendosja e KNK-sé né Vloré, me gjasé, nuk ishte e
rastésishme, ngase aty e kishte seliné edhe Qeveria e Pérkohshme e
shtetit shgiptar. KNK-ja, né té vérteté, veproi né kundérshtim me
misionin gé i ishte ngarkuar sipas vendimit té Konferencés sé
Ambasadoréve né Londér, e gé kishte pér detyré:

1. Té hartonte njé projekt té hollésishém pér té gjithé degét e
administratés sé Shqipérisé.

2. T€ mbikéqyrte funksionimin e “autoriteteve indogjene ekzistuese”,
derisa té emérohej princi dhe té krijohej geveria e pérkohshme.’

Pra, KNK-ja ishte pushtet ekzekutiv i dérguar nga gjashté
Fuqité e Médha, dhe kishte mandat 10-vjecar, ku mandati mund té
zgjatej né rast nevoje.® Késhtu posa erdhi né Shqipéri, pérkatésisht né
Vloré, né tetor 1913, KNK-ja veproi shumé mé shumé si organ
pushteti sesa si organ kontrolli apo mbikéqgyrési. Nga procesverbalet e
mbledhjeve t& KNK-s&, gé jané 79 sosh, shohim se KNK-ja ndérhyri
brutalisht né punét e Qeverisé sé Pérkohshme té Vlorés, duke e
penguar e minuar maksimalisht, derisa e detyruan Ismail Qemalin té
japé doréhegje mé 22 janar 1914. Andaj nga fundi i janarit e deri né
mars 1914, kur né Shqipéri erdhi Princ Vidi, thuajse pushteti ishte né
duart e KNK-sé. Shkeli “paanésiné” e shpallur ndaj pushteteve
vendore dhe personaliteteve me ndikim, duke favorizuar haptas Esat
pashé Toptanin, té cilin e kishin caktuar si kryetar té delegacionit pér
té¢ shkuar né Gjermani dhe pér t’ia vendosur kurorén princit té
Shqipérisé, Vilnelm Vidit.° Duhet théné se Vidi ishte propozuar nga
Austria e Italia si Princ i Shqipérisé, e gé ishin pajtuar edhe shtetet e
tjera t& médha.”

& ASHSH, Historia e Popullit Shgiptar I11, 54.

" Po aty.

8 Harallamb Kota, Kogo Kota - Pér njé Shqipéri Oksidentale, Tirané 2017, 157.
% Po aty.

10 Mentor Hasani, Rrethanat socio-ekonomike né Shqipéri 1912-1939, Instituti i
Historisé, Prishtiné 2023, 94.

Pér fuginé e pushtetit gé kishte KNK-ja po paragesim njé rast,
té cilin e pérshkruan né kujtimet e tij Eqrem Bej Vlora, sipas té cilit i
ati i tij, Syrja Bej Vlora, u vu né dijeni pér njé komplot, me géllim gé
té sjellin né krye té Shqipérisé si princ Begir Grebenené. Andaj, Syrja
Bej Vlora njoftoi KNK-né pér kété komplot. Késhtu, anétarét e KNK-
sé njoftuan geverité e tyre pérkatése dhe urdhéruan oficerét holandezé
té arrestojné ¢do udhétar q¢ do té€ zbriste nga “Llojdi” mé 7 janar
1914. Ndérkohé, Beqir Grebeneja me gjashté oficeré té tjeré, sapo
zbritén nga anija, kérkuan té dérgoheshin menjéheré* tek Ismail
Qemali. Por ata u arrestuan dhe té tjerét nuk u lejuan té zbrisnin né
breg. Ndérsa “Ljodji” mori udhézime nga konsullata qé t’i kthenin
ushtarét pér Trieste, dhe gé andej pér né Stamboll.*

Gjykuar nga té dhénat e studiuesit Nicola Guy, duket se Ismail
Qemali synohej té paragitej sikur ai kishte pranuar gé turgit té sillnin
armé né Shqipéri (nén sovranitetin osman), gé né kémbim té pranimit
té lzet Pashés si princ té Shqipérisé, do té rimerrte ato krahina qé
Konferenca e Ambasadoréve ia kishte dhéné Serbisé, Greqisé dhe
Malit t& Zi. Por Foreign Office (Ministria e Jashtme e Anglisé) arriti
né pérfundimin, se ky ishte mé tepér njé komplot pér té futur né gracé
Ismail Qemalin. Késhtu, ky rast, megjithaté, Kkishte shérbyer si
pretekst pér té ulur besueshméringé e Qemalit, ashtu si¢ kishin
llogaritur kundérshtarét e tij.13

Pas kétij komploti, Ismail Qemali u detyrua té japé doréhegjen
mé 22 janar 1914, duke e léshuar geveriné né duar t&¢ KNK-sé dhe u
largua.’* Para doréhegjes, Ismail Qemali i adresoi KNK-s¢ dy kérkesa:
1. Unifikimin e administratés shqiptare dhe 2. Mosnjohjen e Qeverisé
sé Esat pashé Toptanit. ™ Sipas studiuesit Guy, Ismail Qemali
theksonte se dhuna gé bénte kérdiné né Shqipéri, mund té merrte fund

1 Elena Kocagi, Shqgipéria dhe Fugité e Médha, Tirané 2019, 331.
12 H, Kota, Kogo Kota - Pér njé Shqipéri..., 158.

13 Nicola Guy, Lindja e Shgipérisé, Tirané 2012, 91.

14 Egrem Bej Vlora, Kujtimet 1885-1925, Tirané, 356.

15 H. Kota, Kogo Kota - Pér njé Shqipéri..., 158.

vetém népérmjet emérimit t& njé monarku'®. Ndérkohg, Esat pashé
Toptani pranoi té japé doréhegjen me dy kushte: 1. Té pranohet
Durrési si kryeqytet i Shqipérisé dhe 2. Né kabinetin e geverisé sé
ardhshme gé do té formohet nga Princ Vidi, ai té caktohet ministér i
Brendshém dhe i Luftés. Kéto dy kérkesa té Esatit i pranoi KNK-ja.!’
Né rrethana té tilla, Ismail Qemali dha doréhegjen dhe u largua nga
Shqipéria pér né Nisé té Francés, me ¢’rast nuk u kthye mé kurré né
atdhe.18

Né lidhje me doréhegjen e Ismail Qemalit, studiuesi Arben
Puto shkruan: “Me aktin e largimit t& Ismail Qemalit dhe té Qeverisé
sé tij nga skena politike, vepra e krijimit t€ Shtetit Shqgiptar mbi
themelet kombétare merrte goditjen pérfundimtare. Kjo shénonte
padyshim njé etapé té re edhe né veprimtariné e KNK-sé. Tani mé
tepér se kurré, KNK-ja nga njé organ né thelb kontrollin, si¢ ishte
konceptuar né Konferencén e Ambasadoréve, kthehej né njé organ
pushteti té miréfillté. Komisionit (KNK) té Fugive t¢ Médha i ra
késhtu té kryente funksionet geveritare deri me ardhjen e Vidit dhe né
formimin e geverisé mbrojtése, pra pér njé periudhé dymujore”.!®
Prandaj krejt administrata e vendit i ishte besuar KNK-sé. Pér kété,
ministri i Jashtém i Austro-Hungarisé, Bercholdi, ia kishte béré té
garté ambasadorit francez né Vjené Dumaine, se Vjena e pranonte
marrjen e pushtetit nga KNK-ja si njé masé e pérkohshme, deri né
mbérritjen né Shqipéri té princit té caktuar.

Késhtu, nga 22 janari deri mé 7 mars 1914, Shqipéria u geveris
nga KNK-ja. Né kété periudhé 44-ditore té geverisjes sé Shqipérisé
nga KNK-ja, c¢éshtjet ekonomike, shogérore e sidomos ato arsimore
ishin térésisht jashté vémendjes. Me njé fjalé, KNK-ja kontrollonte
administratén civile, financat, si dhe hartimin e projekteve té

16 N. Guy, Lindja e Shqipérisé..., 88.

' H. Kota, Kogo Kota - Pér njé Shqipéri..., 158; Arben Puto, Historia diplomatike e
céshtjes shqiptare, Tirané 2003, 197.

18 N. Guy, Lindja e Shqipérisé..., 91.

19 A, Puto, Historia diplomatike..., 195-196.

hollésishme pér organizmin e té gjitha degéve té administratés né
Shqjipéri.?°

Megjithaté, KNK-ja gjaté periudhés janar-mars 1914 ishte
fokusuar edhe né pérgatitien dhe hartimin e Statutit Organik té
Shqipérisé, gé ishte miratuar mé 10 prill 1914.%* Ky statut né té vérteté
ishte akti mé i larté juridik i Shqgipérisé né até kohé. Ndonése né
Shqipéri kishte ardhur Princ Vidi dhe ishte zgjedhur geveria me né
krye Turhan pashé Pérmetin, sikurse Konferenca e Ambasadoréve,
edhe né KNK-ja ishte arené né té cilén reflektoheshin shumé interesat
e Fugive té Médha, pra béhej njé garé e madhe mes shteteve té
Antantés dhe Bllokut Qendror pé&r dominim.

86 vite mé voné, edhe me Kosovén pak a shumé ndodhi e
njéjta situaté, ngase pas luftés clirimtare dhe bombardimeve té NATO-
sé, né gershor 1999 vendoset KFOR-i (Forca Ushtarake e NATO-sé
né Kosové) dhe Administrimi Ndérkombétar, i njohur si UNMIK-u
(Misioni i Pérkohshém i Kombeve té Bashkuara né Kosové). Prania
ushtarake dhe civile ndérkombétare né Kosové ishte vendosur né bazé
té rezolutés 1244, té miratuar né Késhillin e Sigurimit t¢ OKB-sg, mé
10 gershor 1999.22

Prandaj, nése krahasojmé administratén e UNMIK-ut né
Kosoveé (1999-2008), me administratén e gjashté Fugive té Europés né
Shqipéri pas njohjes sé pavarésisé (1913-1914), shihet se ka shumé
konkordanca mes tyre. Pika njé e vendimit té 29 korrikut 1913 thoté
se Princi i Shqipérisé do té zgjidhet nga Fuqité e Médha. Pérfagésuesi
Special i Sekretarit té Pérgjithshém té OKB-sé pér Kosoveé, caktohej
(caktohet edhe sot formalisht) nga Késhilli i Sigurimit me propozimin
e Fugive té Médha. Princi né Shqipéri kishte kompetenca té médha.
Kryeadministratori i UNMIK-ut né Kosové ka gené alfa dhe omega e
pushtetit né Kosove.

20 po aty, 158-161.

2L ASHSH, Fjalor Enciklopedik Shgiptar - Véllimi 2, 1230.

22 Akademia e Shkencave dhe e Arteve e Kosovés, Kosova - Véshtrim monografik,
Prishtiné 2011, 278.

Sipas pikés dy, té vendimit té 29 korrikut 1913, lidhjet midis
Perandorisé Osmane dhe Shqipérisé pérjashtohen. Sipas rezolutés
1244 té Késhillit té Sigurimit, administrimin e Kosovés nuk do ta keté
mé Serbia (edhe pse de juro kjo rezoluté njeh sovranitetin juridik té
Serbisé mbi Kosovén), por do ta merrte OKB-ja. Pika tre e vendimit
né fjalé thoté se Shqipériné do ta garantojné gjashté Fugité e Médha.
Ndérkag, térésiné territoriale té Kosovés e sigurojné forcat ushtarake
té NATO-s. Edhe pika e katért (shih mé lart) ka konkordanca té
theksuara me administrimin e UNMIK-ut né Kosové. Disa vite rresht,
edhe pse ekzistonin institucionet e Kosovés, té dala nga zgjedhjet
demokratike, kontrollin e administratés civile dhe té financave e kishte
UNMIK-u, pérkatésisht shtyllat 11 dhe IV e UNMIKU-t.3

Né pikén pesé té vendimit té 29 korrikut 1913 thuhet se
kompetencat e Komisionit Ndérkombétar né Shqipéri do té zgjasin 10
vjet. Ndérsa né rezolutén 1244 thuhet se administrimi i Kosovés nga
UNMIK-u do té zgjasé deri me zgjidhjen pérfundimtare té statusit
politik té saj. Duhet theksuar se Komisioni Ndérkombétar i Kontrollit,
gé ka administruar Shqipériné né vitet 1913-1914, ishte ekuivalent i
UNMIK-t gé administroi Kosovén (1999-2008). Por misioni i KNK-sé
né Shqipéri nuk zgjati 10 vjet, pér arsye se filloi Lufta e Paré Botérore
mes gjashté Fugive té Meédha. Ndaj Shqgipéria thuajse mbeti né
méshirén e fatit. Ndérsa né kohén né té ciléen Kosova pérjetoi
administrimin ndérkombétare t¢ UNMIK-ut, nuk ka ndodhur ndonjé
lufté e pérmasave botérore. Pas Luftés sé Dyté Botérore (1945) u
formua Organizata e Kombeve té Bashkuara (OKB), e cila, sikurse
Lidhja e Kombeve, kishte si géllim ruajtjen e pages né boté. Edhe
OKB-ja, sikurse LK-ja, ka pasur pak sukses né kété drejtim. Sikurse
né Kosové, ku pér njé kohé rendin dhe getésiné e siguronin KFOR-i
dhe policia e UNMIK-ut, edhe atéheré né Shqipéri até e bénte njé
xhandarméri e huaj ndérkombétare (pika teté e vendimit té 29 korrikut
1913). Polici i UNMIK-ut né Kosové barte uniformén e shtetit té vet,
edhe pse punonte né Kosové, sikurse né Shqipéri mé 1913-1914, ku

2 ASHAK, Kosova né véshtrim monografik, 279.

policét bartnin uniformat e shteteve té tyre (pika 10 e vendimit né
fjalg).%

“Anarkia” pushtetare né kohén e Princ Vidit

Me propozimin e Austro-Hungarisé dhe té Italis€é dhe né
marréveshje midis gjashté Fuqgive té Médha, si princ i Shqipérisé, gé
né néntor 1913, ishte caktuar gjermani Vilhelm Vidi.?® Bazuar né
marréveshjen gé kishte me Komisionin Ndérkombétar té Kontrollit
(KNK), Esat pashé Toptani mé 21 shkurt 1914 i vuri Princ Vidit
kurorén e Shqipérisé né Gjermani.?®

KNK-ja vendosi té shkonte né Durrés, me qéllim gé t’i bénte
pritje Vidit, i cili arriti mé 7 mars 1914. Mé 17 mars 1914, princ Vidi
eméroi “Qeveriné Definitive”, me né krye Turhan pashé Pérmetin.?’
Po ashtu, ai shpalli Durrésin si kryeqytet té Shqipérisé. Pér kété
veprim té Vidit reaguan banorét e jugut e té veriut, té cilét shpresonin
se kryeqytet i vendit do té shpallej Korca (jug), respektivisht Shkodra
(veri)?®. Megjithése formalisht i kishte mbaruar mandati i geverisjes,
KNK-ja mbeti komponent i njé geverisjeje dualiste (Vidi dhe geveria
me KNK-né). Prandaj nuk ishte rastési se gjaté késaj periudhe té
dypushtetit, trazirat né krahinat shqiptare rriteshin edhe mé shumé.
Késhtu, Vidi gé né fillim hasi né véshtirési té médha né konsolidimin
e pushtetit né té gjitha krahinat e Shqipérisé.?® Céshtja ndérlikohej
edhe mé shumé, kur nga njé pjesé e jugut té Shqipérisé forcat greke
shkaktonin pengesa serioze pér té shtriré pushtetin. Pra, kétu po lindte
njé pushtet tjetér, ai i “Lévizjes pér Autonominé e Vorio-Epirit”. Kjo e
ndérlikoi edhe mé shumé ¢éshtjen né momentin e formimit té njé

24|, Miftari, Shqgiptarét pérballé invazionit..., 191-192.
25 M. Hasani, Rrethanat socio-ekonomike..., 94.

% A, Puto, Historia diplomatike..., 206.

27 Po aty, 207.

28 M. Hasani, Rrethanat socio-ekonomike..., 95-96.

2 A, Puto, Historia diplomatike..., 209.

geverie té pérkohshme vorio-epirote né Gjirokastér, me né krye J.
Zografin.*°

Céshtja e Vorio-Epirit ishte vecanérisht domethénése pér
raportet gé u vendosén midis Qeverisé sé Princit dhe KNK-sé. Késhtu,
pérkundér gé mendohej se gradualisht KNK-ja do té largohej nga
Shqipéria, kjo nuk ndodhi. Né té vérteté, pérmes KNK-sé vazhdoi
ndeshja e interesave té kundért té Fuqive té Médha. Blloku i Antantés,
sidomos Franca, kérkonte gé té zgjeroheshin kompetencat e KNK-sg,
dhe né kushtet e njé dypushteti té pashpallur, KNK-ja ishte i destinuar
té siguronte mbizotérim. Kjo gasje e Antantés u kundérshtua nga
Austro-Hungaria dhe Italia, té cilat ishin té vendosura se realisht
KNK-ja duhej té largohej gradualisht, dhe pushtetin ta merrte Vidi me
geveriné e tij. Né rrethana té tilla, geveria e Vidit nuk do ta kishte fatin
mé té miré, sesa fatin gé pati Qeveria e Vlorés para saj.>!

Pérballé situatés sé rénduar nga Lévizja VVorio-Epirote, doli né
pah se KNK-ja kishte pushtet pothuajse té barabarté me Vidin. Pér
kété Vidi u detyrua gé fatin e bisedimeve pér Vorio-Epirin ta linte né
duart e KNK-sé. Ndaj pér kété céshtje bisedimet u zhvilluan né
Korfuz mes KNK-s¢ dhe “qeverisé” sé Zografit, ku edhe u nénshkrua
“Protokolli 1 Korfuzit”. Né fakt, ky protokoll cenonte sovranitetin e
Shqipérisé, sepse e kthente céshtjen e krahinave té jugut né njé
problem ndérkombétar.3?

Statuti Organik

Komisioni Ndérkombétar i Kontrollit krahas sferave té tjera qé
kontrollonte shtetin e porsaformuar shqiptar, pas njé pérgatitjeje
disamujore, mé 10 prill 1914 kishte miratuar né Vloré njé nga aktet
mé té réndésishme juridike, Statutin Organik té Shqipérisé, e hartuar
sipas vendimeve té Konferencés s€ Ambasadoréve né Londér, mé 29
korrik 1913. Ndaj njé nga nismat mé té réndésishme t& KNK-sé ishte

30 Po aty.
31 Po aty, 210-211.
%2 po aty, 212.

hartimi dhe miratimi i kushtetutés sé paré té shtetit shqiptar.®® Ky
statut apo kjo kushtetuté e pércaktonte Shqipériné principaté
kushtetuese, sovrane dhe té trashégueshme, nén garanciné e Fugive té
Médha, té cilat garantonin edhe térésiné territoriale té€ Shqipérisé dhe
paanésiné e saj.3

Statuti Organik i Shqipérisé kishte 17 kapituj me 216 nene.
Kapitujt e statutit né fjalé ishin:
. Shqipéria dhe territori i saj;
. Sovrani;
. Popullsia;
. Legjislacioni;
. Organet e Qeverisé;
. Administrata lokale;
. Financat;
. Punét botérore;
. Drejtésia;
. Kultet;
. Arsimi publik
. Prona tokésore;
. Bujgésia, tregtia, industria
. Posta, telegrafi, telefoni;
. Marrédhéniet e jashtém, dhe

17. Konfliktet administrative.®

Sipas Statutit Organik, Shqipéria né aspektin administrativ
ndahej né shtaté prefektura: Shkodér, Elbasan, Dibér, Durrés, Berat,
Korgé dhe Gjirokastér. Gjuha zyrtare dhe e detyrueshme ishte gjuha
shgipe. % Njé nga céshtjet mé té ndérlikuara vazhdonte té ishin
kompetencat e médha gé kishte KNK-ja. Madje, né statut theksohej se
KNK-ja do té ishte jo thjesht njé organ kontrolli, por edhe bartési

33 M. Hasani, Rrethanat socio-ekonomike..., 96.

3 ASHSH, Historia e Popullit Shgiptar I11, 59.

35 Arben Puto, Céshtja shqiptare né aktet ndérkombétare..., 572-601.
3% ASHSH, Historia e popullit shqiptar 111, 59.

kryesor i pushtetit né Shqipéri. Ai do té ishte organi mé i larté né té
gjithé organizimin e shtetit dhe do té vendoste pér té gjitha céshtjet
administrative, financiare etj.3’

Pértej késaj, hartimi, pérgatitja dhe miratimi i Statutit Organik,
si akti mé i larté juridik i Shqipérisé, ka réndési té madhe juridike e
historike, ngase me kété vendoseshin edhe kornizat e para ligjore,
administrative e shtetérore né shtetin shqiptar. Sipas vendimeve té
Konferencés sé Ambasadoréve né Londér (1912-1913), mé shumé se
gjysma e trojeve shqgiptare mbeti jashté shtetit shqiptar. Mirépo edhe
Shqipéria politike, me kufijté e saj té caktuar e té cunguar né
konferencén né fjalé, u ballafaqua me probleme té médha, sidomos me
ményrén e geverisjes dhe konsolidimin e funksionalizmin e
administratés shtetérore.

Pavarésisht faktit se ekzistonte Qeveria e Ismali Qemalit, e
formuar né Vloré, menjéheré pas Shpalljes sé Pavarésisé mé 28 néntor
1912, brenda elités politike té kohés ekzistonte njé rivalitet jo i vogél.
Nga ana tjetér, Fugité e Médha nuk e njohén de jure geveriné né fjalé,
edhe pse kishte jo pak raste gé shtetet e médha konsultoheshin e
bashképunonin me Qeveriné e Vlorés. Por pér arsye té shumé
faktoréve, Fuqité e Médha detyruan si Ismail Qemalin, ashtu edhe
Esat pashé Toptanin, gé té jepnin doréhegje nga pozitat e tyre, duke ia
kaluar pushtetin Komisionit Ndérkombétar té¢ Kontrollit (KNK), gé
ishte formuar sipas vendimeve té Konferencés né Londér. KNK-ja
kishte ardhur né Shqipéri né tetor 1913 dhe ishte i pérbéré prej shtaté
(7) anétaréve, ku secila nga gjashté Fugité e Médha kishte njé anétar
dhe shteti shqiptar njé pérfagésues. Ndérkohé ishte caktuar edhe princi
i Shqipérisé, gé ishte gjermani Vilhelm Vidi. Ai kishte ardhur né
Shqipéri mé 7 mars 1914. Edhe pse KNK-ja do té duhej gradualisht té
shuante geverisjen e tij dhe téré pushteti t’i kalonte Vidit, kjo nuk
ndodhi realisht, sepse pérmes KNK-sé zhvillohej njé garé mes dy
bllogeve té kohés (Antantés dhe Bllokut Trepalésh) pér dominim.
Mirépo kishte edhe dallime genésore mes Italisé e Austro-Hungarisé,

7 Po aty.

sagé veprimet e tyre kundérthénése do té rezultonin me shumé pasoja
mé voné pér Shqipériné.

Késhtu, pérkundér se né Shqipéri ishte njé princ dhe njé
geveri, si dhe njé dokument zyrtar, gé ishte Statuti Organik (njé lloj
kushtetute), shteti shqiptar u pérball me pagéndrueshméri té madhe té
pushtetit, si dhe me njé situaté shumé konfuze e delikate, deri né
I8vizje gé sollén pastaj protesta e trazira kundér Vidit. Né kété situaté
té réndé e gjeti shtetin shqgiptar edhe fillimi i Luftés sé Paré Botérore.
Né rrethana té tilla, pas gjashté muajsh, né shtator 1914, Vidi u largua
nga Shqipéria, dhe ashtu si Ismail Qemali, edhe ai nuk u kthye kurré
mé né Shqipéri.

Si pérfundim, mund té themi se gjaté periudhés sé Vidit,
Shqipéria u pérball me shumé sfida, ngaqé kishte njé amalgamé té
theksuar pushteti, pérkundér se de juro do té duhej gé vendimet
pérfundimtare t’i merrte Princ Vidi, por kjo, né rrethanat e kohés, ishte
né té vérteté pamundur.



